
 1 

 

 

 

 

 

 

 

Nuuk 16. februar 2015 

 

Matumuuna Inatsisartut suleriaasianni § 37 naapertorlugu apeqquteqaatigisakka 

ingerlatippakka: 

 

 

Folketing-imut ilaasortap Nick Nielsen-ip allakkat saqqummiussai naapertorlugit 

ilumoorpa naalakkersuisoqarfimmi atorfilittap Nick Nielsen allaffigisimagaa 

utoqqatseqqullugu imaluunniit naqqiissuteqaqqullugu? 

(Inatsisartunut ilaasortaq Aqqaluaq B. Egede, Inuit Ataqatigiit) 

 

Tunngavilersuut: 

Apeqquteqarninnut tunngavilersuutigisakka takisuuliarinngikkaluarlugit pisariaqarsoraara 

naalakkersuisoqarfinni suleriaaseq aammalu akisussaaffiit oqartussaaffiillu naapertorlugit 

sulisoqarsimanersoq paaserusunnartutut isumaqarfigigakku. Siumut partiitut 

ajornartorsiutaat pillugit saqitsaannerit atorfilittat akuleruffigisimagaat takussutissaqa-

lereermat. 

Pisut taamaannerat naalakkersuisoqarfinni akisussaasup erseqqissaaffigissagai kissaa-

tiginarmat. Tassami inuiaqatigiittut aningaasaatitsinnik atorfeqartitat akissaasersorne-

qarput. Atorfilittarlu pineqartoq Siumup partiitut inissisimanera pillugu naqqiissuteqaqqusi-

simanera imaluunniit utoqqatseqqusisimanera politikkikkut politikerit akunnerminni 

namminerluinnaq suliassaat pineqarpoq, atorfilittap minnerpaamilluunniit akuleruf-

fissarinngisaa.  

 

Kissaatigaara ersarissumik naatsumillu ullut qulit qaangiutsinnagit akineqassallunga. 

 


